
 

 
 
ᓇᓗᓇᐃᔭᐃᔾᔪᑎ 
 

ᖃᐅᔨᓴᕐᓂᕐᒧᑦ ᐊᑐᖅᑕᐅᓂᐊᖅᑐᖅ ᓄᓇᕘᑉ 
ᐃᓕᓐᓂᐊᕐᕕᖏᓐᓄᑦ 
 
ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓᑎᒍᑦ ᐱᓕᕆᐊᒃᓴᖃᕆᐊᖃᖅᑐᒍᑦ ᓄᓇᕘᓕᒫᒧᑦ ᕿᒥᕐᕈᓂᐅᔪᓂᒃ ᖃᐅᔨᓴᕐᓂᕐᒥᒃ 
ᐃᓕᓐᓂᐊᖅᑏᑦ ᐅᖃᓕᒫᕈᓐᓇᕐᓂᖏᓐᓂᒃ ᐊᑐᓂ ᐅᖃᐅᓯᕐᓂᑦ ᐊᒻᒪᓗ ᓈᓴᐅᓯᕆᔾᔪᑎᖏᓐᓂᒃ.   
 
ᐃᓕᓐᓂᐊᖅᑎᐅᑉ ᐊᔪᙱᓐᓂᖓᑕ ᓄᐊᑕᐅᓂᖏᑦ ᐊᑐᖅᑕᐅᓲᖑᒻᒪᑦ ᐃᓕᓴᐃᔩᑦ, ᐃᓕᓐᓂᐊᖅᑏᑦ ᐊᖏᔪᖅᑳᕆᔭᐅᔪᓪᓗ 
ᑐᓴᐅᒪᑎᑕᐅᓂᐊᕐᒪᑕ ᖃᓄᑎᒋ ᐃᓕᓐᓂᐊᖅᑎᐅᔪᖅ ᐊᔪᙱᑎᒋᒻᒪᖔᖅ ᒪᓕᑦᑕᐅᔭᕆᐊᓕᓐᓂ. 
 
ᐱᖓᓱᐃᓕᖅᑲᖓᔪᓂᒃ ᓄᐊᑦᑎᓲᖑᒻᒪᑕ ᐃᓕᓐᓂᐊᕐᕕᓂ: ᐃᓕᓐᓂᐊᕐᕕᐊᕈᓯᕐᒥᑦ ᖃᐅᔨᓴᕐᓂᖅ, ᐃᓕᓐᓂᐊᕐᓂᐅᑉ 
ᖁᕝᕙᕆᐊᕐᓂᖓᓄᑦ ᖃᐅᔨᓴᐅᑏᑦ ᐊᒻᒪᓗ ᐊᔪᓐᖏᓐᓂᕐᒥᒃ ᒍᕋᐃᒥᒃ ᖃᐅᔨᓴᕈᑏᑦ. 
 
ᐃᓕᓐᓂᐊᕐᕕᐊᕈᓯᕐᒥᑦ ᖃᐅᔨᓴᕐᓂᖅ ᐊᑐᖅᑕᐅᓲᖅ ᐃᓕᓐᓂᐊᖅᑎ ᐃᓕᓐᓂᐊᖅᑎᓪᓗᓂ ᐃᓕᓐᓂᐊᕐᕕᐊᕈᓯᕐᒥᑦ - 
ᐃᓕᓴᐃᔨᒋᔭᐅᔪᖅ ᐊᑐᖃᑦᑕᖅᑐᖅ ᑖᔅᓱᒥᖓ ᖃᐅᔨᓴᕈᑎᒥᒃ ᐃᓱᒪᓕᐅᕆᓂᕐᒧᑦ ᐃᓕᓐᓂᐊᖅᑎᐅᔪᖅ ᖃᓄᑎᒋ 
ᐃᓕᑦᑐᖅᓯᒪᖕᒪᖔᖅ ᐃᔪᙱᓐᓂᕆᔭᐅᓂᐊᖅᑐᒥᒃ ᐃᓕᓐᓂᐊᖅᑎᑦᑎᓂᖓ ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑦ ᑕᐃᒪᐃᒋᐊᖃᕐᓂᖓ 
ᒪᓕᓪᓗᒍ.  
 
ᐃᓕᓐᓂᐊᕐᓂᐅᑉ ᖁᕝᕙᕆᐊᕐᓂᖓᓄᑦ ᖃᐅᔨᓴᐅᑏᑦ ᐊᑐᖅᑕᐅᓲᑦ ᑕᖅᑮᑦ ᒪᕐᕉᒃ ᐱᖓᓱᓄᑦ ᐊᓂᒍᔭᕌᖓᒥᒃ. ᑖᒃᑯᐊ 
ᖃᐅᔨᓴᕈᑏᑦ ᖃᐅᔨᓲᖑᒻᒪᑕ ᖃᓄᑎᒋ ᖁᕝᕙᕆᐊᕐᒪᖔᖅ ᐃᓕᓐᓂᐊᕐᓂᐅᔪᒥᒃ. 
 
ᐊᓂᒍᐃᓂᕐᒧᑦ ᖃᐅᔨᓴᕈᑏᑦ ᐊᑐᖅᑕᐅᓲᑦ ᐃᓕᓐᓂᐊᖅᑎ ᖃᓄᑎᒋ ᑎᑭᐅᑎᓯᒪᒻᒪᖔᖅ ᐊᓂᒍᖅᑕᐅᔭᕆᐊᓕᓐᓂᒃ 
ᐃᓕᓐᓂᐊᒐᒃᓴᐅᔪᒥᑦ ᐅᕝᕙᓘᓐᓃᑦ ᑎᑭᐅᑎᓯᒪᒻᒪᖔᖅ ᐊᓯᖏᓐᓂᒃ ᐊᑐᖅᑕᐅᔭᕆᐊᓕᓐᓂᒃ. 
 
ᐅᓪᓗᒥᒨᖓᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᖃᐅᔨᓴᕐᓂᖅ ᓇᓗᓇᐃᖅᓯᒪᔪᖅ ᐊᑑᑎᖃᑦᑎᐊᖅᑐᒃᑯᑦ ᐃᓕᓐᓂᐊᖅᑏᑦ 
ᑎᑭᐅᒪᕙᓪᓕᐊᔭᖏᓐᓂᒃ ᓄᐊᑦᑎᓂᕐᒥᑦ ᐃᑲᔪᕐᓂᖃᓲᖅ ᑐᑭᓯᐊᒪᑎᑦᑎᓂᕐᒧᑦ ᓴᙱᑦᑎᔾᔪᑎᖏᓐᓂᒃ ᐊᒻᒪᓗ 
ᓴᙲᓐᓂᕆᔭᖏᓐᓂᒃ ᐃᑲᔪᕐᓂᖃᖁᒧᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᓂᕆᔭᖏᓐᓂᒃ ᐱᓕᕆᓂᕆᔭᖏᓐᓂᓪᓗ. 
 
ᑕᒪᒃᑯᓂᖓ ᓈᒻᒪᒃᑐᓂ ᓄᐊᑦᑎᓯᒪᙱᑉᐸᑕ, ᐃᓕᓐᓂᐊᕐᓂᓕᕆᔨᒃᑯᑦ ᐊᑑᑎᖃᕈᓐᓇᖅᑐᒥᒃ ᑐᑭᓯᒋᐊᕈᑎᓂᒃ ᐱᖃᙱᑦᑐᑦ 
ᐃᑲᔪᕈᓐᓇᕐᓂᕐᒥᒃ ᑐᙵᕕᖃᖅᑎᑦᑎᓂᕐᒥᑦ ᐊᒻᒪᓗ ᐋᖅᑭᒋᐊᖅᓯᓂᕐᒥᒃ ᐃᓕᓐᓂᐊᖅᑎᐅᑉ ᐃᓕᓐᓂᐊᕐᓂᕆᔭᖓᓂ 
ᐅᕝᕙᓘᓐᓃᑦ ᖃᐅᔨᓴᕐᓂᕐᒥᒃ ᐊᑑᑎᖃᕐᓂᕆᔭᖓᓂ ᐊᑐᖃᑦᑕᖅᑕᑦᑎᓐᓂᒃ. 
 
ᓄᑖᖑᔪᖅ ᖃᐅᔨᓴᕐᓂᕐᒧᑦ ᐊᑐᖅᑕᐅᓂᐊᖅᑐᖅ ᐃᓚᖃᖅᑐᖅ ᐃᓗᓕᖃᐅᖅᑐᒻᒪᕆᒻᒥᒃ ᖃᐅᔨᓴᕈᑎᒃᓴᓂᑦ 
ᐊᑐᖅᑕᐅᔪᓐᓇᖅᑐᓂᑦ ᓄᐊᑦᑎᓂᕐᒥᒃ ᐊᑑᑎᖃᖅᑐᓂᒃ ᖃᐅᔨᓴᕈᑎᓂᒃ ᓱᕈᓰᑦ ᓇᐅᒃᑯᑐᐃᓐᓇᖅ ᐱᕙᓪᓕᐊᓂᕆᔭᖏᓐᓂᒃ 
ᐸᕐᓇᐸᓪᓕᐊᑎᓪᓗᒋᑦ ᐃᓕᓐᓂᐊᕐᕕᖕᒦᒍᓐᓇᖅᓯᓂᕐᒥᑦ, ᐃᓕᓐᓂᐊᖅᑏᑦ ᐊᔪᙱᓐᓂᕆᕙᓪᓕᐊᓂᕆᔭᖏᓐᓂᒃ 



ᐃᓕᓐᓂᐊᕐᕕᖕᒥᑦ, ᐊᒻᒪᓗ ᐊᔾᔨᒌᙱᑦᑑᑎᓂᒃ ᐃᓕᓐᓂᐊᖃᑎᒌᑎᓪᓗᒋᑦ, ᓲᖑᓴᕐᓂᖅ ᐃᓕᓐᓂᐊᖃᑎᒥᓄᑦ, ᐃᓕᓐᓂᐊᕐᕕᖕᒥ 
ᐊᑦᑕᕐᓇᖅᑐᒦᑦᑕᐃᓕᒪᓂᖅ ᐊᓯᖏᓪᓗ ᐃᓕᓐᓂᐊᖅᑏᑦ ᐃᓕᓐᓂᐊᖅᑕᒥᓂᒃ ᑲᔪᓯᑦᑎᐊᕈᑎᒃᓴᖏᓐᓂᒃ. 
 
ᐸᕐᓇᐅᑎᕗᑦ 
ᐋᖅᑭᒃᓱᐃᓗᑕ ᐊᑐᓕᖅᑎᑦᑎᓗᑕᓗ ᐃᓗᓕᖃᐅᖅᑐᒻᒪᕆᒻᒥᒃ ᖃᐅᔨᓴᕈᑎᒥᒃ, ᐱᒋᐊᕐᓗᓂ 2014-2015 ᐃᓕᓐᓂᐊᕐᓇᐅᑉ 
ᐊᕐᕌᒍᖓᓂ: 
 

•    ᐊᑐᓕᖅᑎᑦᑎᓂᕐᒥᒃ ᑖᔅᓱᒥᖓ ᕙᐅᓐᑖᔅ ᐊᒻᒪ ᐱᓄᓪ ᐃᓕᓐᓂᐊᕐᓂᐅᑉ ᖁᕝᕙᕆᐊᕐᓂᖓᓄᑦ ᖃᐅᔨᓴᐅᑏᑦ 1 
ᐊᒻᒪ 2 ᐃᓕᓐᓂᐊᖅᑎᖁᑎᑦᑎᓐᓄᑦ.  
ᑕᒪᒃᑯᐊ ᐃᓛᒃᑰᖓᔾᔪᑏᑦ ᓄᐊᑕᐅᕙᓪᓕᐊᔪᓄᑦ ᑐᑭᖃᖅᐳᖅ ᐃᓕᓐᓂᐊᖅᑎᓕᒫᑦ ᓴᖅᑭᕝᕕᐅᔪᓐᓇᖅᑐᑦ 
ᐃᓕᓐᓂᐊᕈᑎᒃᓴᓂᒃ ᐱᔭᒃᓴᓂᓪᓗ ᐊᔪᙱᓐᓂᕆᔭᖏᑕ ᓇᓕᒧᒋᔭᖓᓂ ᐊᒻᒪᓗ ᓴᙱᑦᑎᑉᐹᓪᓕᑦᑎᕆᓪᓗᓂ 
ᐊᖏᖅᓯᒪᓂᕗᑦ ᐊᔾᔨᒌᙱᑦᑐᒥᒃ ᐃᓕᓐᓂᐊᖅᑎᑦᑎᔪᓐᓇᕐᓂᕐᒧᑦ ᐃᓕᓐᓂᐊᖅᑎᓕᒫᑦ ᑲᔪᓯᓂᖃᑦᓯᐊᕐᓂᐊᕐᒪᑕ.  

 

• ᐋᖅᑭᒋᐊᖅᓯᓂᕐᒥᒃ ᐊᒻᒪ ᐊᑐᓕᖅᑎᑦᑎᓂᕐᒥᒃ ᑖᒃᑯᓄᖓ ᐃᓕᓐᓂᐊᕈᑎᓕᖕᓄᑦ 7, 8 ᐊᒻᒪ 9 ᐊᔾᔨᒌᑦᑐᓂᑦ 
ᖃᐅᔨᓴᕈᑎᓂᒃ  ᐊᓂᒍᐃᓂᕐᒧᑦ ᖃᐅᔨᓴᕈᑎᐅᓗᓂ ᐃᓕᓐᓂᐊᖅᑎᖁᑎᑦᑎᓐᓄᑦ. 

 

 ᐊᑐᓕᖅᑎᑦᑎᓂᕐᒥᒃ ᐊᔾᔨᒌᑦᑐᓂᒃ ᖃᐅᔨᓴᕈᑎᓂᒃ ᐱᕕᖃᖅᑎᑦᑎᓂᐊᖅᑐᖅ 
ᐃᓕᓐᓂᐊᖅᑎᖁᑎᑦᑎᓐᓂᒃ ᐱᓕᒻᒪᒃᓴᕆᐊᖃᖅᑕᖏᓐᓂᒃ ᐊᒻᒪ ᐃᓕᔾᔪᑕᐅᓗᓂ ᕿᖑᓪᓕᖅᐹᒥᒃ 
ᐊᓂᒍᐃᓂᕐᒥᒃ ᖃᐅᔨᓴᖅᑕᐅᓂᕐᒥᒃ (ᖁᑦᑎᓂᖅᓴᒥᒃ ᖃᐅᔨᓴᕈᑎ) ᑲᔪᓯᓂᖃᑦᑎᐊᕈᓐᓇᕐᓂᐊᕐᒪᑕ 
ᐃᓕᓐᓂᐊᕐᕕᐊᓗᖕᒥ, ᓯᓚᑦᑐᖅᓴᕐᕕᖕᒥ ᓯᓚᑦᑐᖅᓴᕐᕕᒡᔪᐊᕐᒥᓘᓐᓃᑦ ᐃᓕᓐᓂᐊᕐᓂᕐᒧᑦ, ᐊᒻᒪᓗ 
ᐃᖅᑲᓇᐃᔭᕐᓂᕐᒧᑦ ᓚᐃᓴᓐᓯᖃᕐᓂᕐᒥᑦ/ᐃᓕᓴᕆᔭᐅᔾᔪᑎᓄᑦ ᖃᐅᔨᓴᖅᑕᐅᓂᕐᒥᑦ. 

 

 ᐊᑐᓕᖅᑎᑦᓯᓂᕐᒥᑦ ᐊᔾᔨᒌᑦᑐᓂᒃ ᖃᐅᔨᓴᕈᑎᓂᒃ ᐃᑲᔪᕐᓂᖃᕐᓂᐊᖅᑐᖅ ᐊᔾᔨᒌᑦᑎᑦᑎᓂᕐᒥᒃ 
ᐃᓕᓐᓂᐊᖅᑎᑦᑎᖃᑦᑕᕐᓂᖏᑦ ᐃᓕᓴᐃᔨᐅᔪᑦ ᐊᒻᒪ ᐃᓕᓐᓂᐊᖅᑏᑦ ᐱᓕᕆᓂᕆᔭᖏᑦ 
ᑕᒪᒃᑯᓂᖓ ᐃᓕᓐᓂᐊᖅᑕᒥᓐᓂᒃ ᓄᓇᕘᓕᒫᒥ, ᐃᑲᔪᕐᓂᖃᖁᓪᓗᒍ ᐃᓕᓐᓂᐊᖅᑎᓕᒫᓄᑦ, 
ᓇᓃᒃᑲᓗᐊᖅᐸᑕ ᓄᓇᓕᐅᔪᒥᒃ ᐊᔾᔨᒌᑦᑐᒥᒃ ᐃᓕᓐᓂᐊᖅᑎᑕᐅᓗᑎᒃ ᐱᒋᐊᖃᖅᑕᖏᓐᓂᒃ. 

 
 

• ᐱᔭᕇᖅᑕᐅᓗᓂ ᐋᖅᑭᒃᓱᖅᑕᐅᓂᖓ ᐃᓗᓕᖃᐅᖅᑐᒻᒪᕆᐅᔪᖅ ᐅᐸᓗᖓᐃᔭᐅᑎ ᐊᑑᑎᖃᑦᑎᐊᖅᑐᒃᑯᑦ 
ᐊᑐᓕᖅᑎᑕᐅᓗᓂ ᑖᓐᓇ ᑲᓇᑕᒥ ᐊᔪᙱᓐᓂᕐᒧᑦ ᖃᐅᔨᓴᕈᑎ, ᑎᓴᒪᖓᑦ ᐊᑐᖅᑕᐅᓂᐊᖅᑐᖅ 
ᐃᓕᓐᓂᐊᓕᓵᖅᑐᓂ ᖁᑦᑎᖕᓂᓕᖕᓂᒃ 12-ᓄᑦ . 

 

 ᑖᓐᓇ ᑲᓇᑕᒥ ᐊᔪᙱᓐᓂᕐᒧᑦ ᖃᐅᔨᓴᕈᑎ ᑎᓴᒪᖓᑦ ᐃᓕᓐᓂᐊᖅᑏᑦ ᐊᔪᙱᓐᓂᕆᔭᖏᓐᓂᒃ 
ᐅᖃᓕᒫᓐᓂᕐᒥᑦ ᓈᓴᐅᓯᕆᓂᕐᒥᓗ ᓄᐊᑕᐅᔪᓪᓗ ᐊᑐᖅᑕᐅᓂᐊᖅᑐᒥᒃ ᐆᑦᑑᑎᓕᐅᓲᖑᒻᒪᑦ 
ᐃᓕᓐᓂᐊᖅᑎᖁᑎᑦᑕ ᖃᓄᐃᓕᐅᕐᓂᖏᓐᓂᒃ ᓄᓇᕘᓕᒫᒥ. 

 

 ᓄᐊᑕᐅᕙᓪᓕᐊᔪᑦ ᑖᔅᓱᒧᖓ ᑲᓇᑕᒥ ᐊᔪᙱᓐᓂᕐᒧᑦ ᖃᐅᔨᓴᕈᑎ ᑎᓴᒪᖓᓄᑦ 
ᐊᑐᖅᑕᐅᔪᓐᓇᖅᑐᖅ ᖃᐅᔨᓴᕐᓂᕐᒥᒃ ᐊᑑᑎᖃᕐᓂᖓ ᐊᓯᖏᓐᓂᒃ ᖃᓄᐃᓕᐅᕈᑕᐅᔪᓂᒃ 
ᐃᓕᓐᓂᐊᕐᕕᑦᑎᓐᓂ ᓈᓴᐅᑎᑖᖏᓐᓂᒃ ᑕᑯᓇᓪᓗᑕ ᐃᑲᔪᕐᓂᖅᑕᖃᓚᐅᙱᑎᓪᓗᓂ ᐊᒻᒪ 
ᐃᑲᔪᖅᑕᐅᓯᒪᔪᖃᓕᖅᑎᓪᓗᓂ.  

 

 
• ᐊᑐᓕᖁᓪᓗᒍ ᐊᕐᕌᒍᑭᓐᓂᖏᓐᓂᒃ ᖃᐅᔨᓴᕈᑎ ᐃᓕᓐᓂᐊᓕᓵᖅᑐᓄᑦ   

ᐊᕐᕌᒍᑭᓐᓂᖏᓐᓂᒃ ᖃᐅᔨᓴᕈᑎ ᐃᓚᖃᖅᑐᖅ ᑐᕌᖓᓪᓚᕆᒃᑐᒥᒃ ᖃᐅᔨᓴᕐᓂᕐᒥᒃ ᐊᒻᒪᓗ 
ᐃᓕᓴᐃᔨᒦᙶᖅᑐᒥᒃ ᖃᐅᔨᓴᕈᑎᓂᒃ ᑐᕌᖓᔪᓂᒃ ᓱᕈᓯᕐᓂᒃ ᐊᕐᕌᒍᓕᓐᓄᑦ ᐱᖓᓱᓂᑦ ᑕᓪᓕᒪᓄᑦ 



 

 ᐊᕐᕌᒍᑭᓐᓂᖏᓐᓂᒃ ᖃᐅᔨᓴᕈᑎ ᐃᓚᖃᖅᑐᖅ ᑐᕌᖓᓪᓚᕆᒃᑐᒥᒃ ᖃᐅᔨᓴᕐᓂᕐᒥᒃ ᐊᒻᒪᓗ 
ᐃᓕᓴᐃᔨᒦᙶᖅᑐᒥᒃ ᖃᐅᔨᓴᕈᑎᓂᒃ ᑐᕌᖓᔪᓂᒃ ᓱᕈᓯᕐᓂᒃ ᐊᕐᕌᒍᓕᓐᓄᑦ ᐱᖓᓱᓂᒃ 
ᑕᓪᓕᒪᓄᑦ. 

 

 ᖃᐅᔨᓴᕈᑏᑦ ᐅᑭᐊᒃᓵᒃᑯᑦ ᐅᐱᕐᖓᒃᓵᒃᑯᓪᓗ ᑐᓂᔭᐅᔪᓐᓇᖅᑐᑦ ᐃᓕᓐᓂᐊᓕᓵᖅᑐᓄᑦ 
ᓇᒦᓐᓂᖏᓐᓂᒃ ᖃᐅᔨᓴᕐᓂᕐᒧᑦ ᐊᒻᒪ ᐃᑲᔪᕐᓂᕐᒧᑦ ᐸᕐᓇᒍᑎᒃᓴᓂᒃ ᐃᑲᔪᕈᑎᒃᓴᐅᓂᐊᖅᑐᓂᒃ 
ᓱᕈᓯᕐᓄᑦ ᐃᓕᓐᓂᐊᕈᑎᖃᓕᖅᐸᑕ ᐊᑕᐅᓯᕐᒥᒃ. 

 
• ᐋᖅᑭᒋᐊᖅᓯᓂᕐᒥᒃ ᑖᔅᓱᒥᖓ Tell Them From Me (TTFM) ᖃᐅᔨᓴᕈᑎᐅᔪᖅ ᓄᐊᑦᑎᓲᖅ ᐊᑑᑎᖃᖅᑐᓂᑦ 

ᑐᑭᓯᒋᐊᕈᑎᓂᒃ ᐃᓕᓐᓂᐊᕐᕖᑦ ᐊᑦᑕᕐᓇᙱᓐᓂᖏᓐᓄᑦ, ᐃᓚᐅᑦᑎᐊᕐᓂᕐᒧᑦ ᐊᒻᒪᓗ ᐃᓕᓐᓂᐊᕐᕕᐊᓗᒻᒥ 
ᐱᔭᕇᖅᓯᓂᕐᒥᒃ. 

 

 ᖃᐅᔨᓴᕈᑎ TTFM ᓄᐊᑦᑎᓲᖅ ᐊᑑᑎᖃᖅᑐᓂᒃ ᐃᓕᓐᓂᐊᖅᑏᑦ ᖃᓄᐃᓕᐅᕐᓂᕆᔭᖏᓐᓂᒃ, 
ᐃᓱᒪᒃᑯᑦ ᑎᒥᒃᑯᓪᓗ, ᓲᖑᓴᖅᑐᓂᒃ ᐊᒻᒪᓗ ᐃᓕᓐᓂᐊᕐᕕᖕᒥᒃ ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᑦ 
ᐊᓯᖏᓐᓂᓪᓗ ᐃᓕᓐᓂᐊᑦᑎᐊᕈᓐᓇᕐᓂᕐᒧᑦ. 

 

 ᖃᐅᔨᓴᖅᑎᓕᒫᑦ ᐋᖅᑭᒋᐊᖅᑕᐅᔪᓐᓇᖅᑐᐃᓐᓇᐅᔪᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᓯᕗᓪᓕᐅᑎᒋᐊᖃᖅᑕᕗᑦ ᒪᓕᓪᓗᒋᑦ. ᐃᓕᓐᓂᐊᕐᕖᑦ ᐊᕕᑦᑐᓯᒪᓃᓪᓗ ᐊᐱᖅᑯᑎᓂᒃ 
ᐃᓕᓯᔪᓐᓇᕐᒥᔪᑦ ᓄᓇᓕᖓᑕ ᐱᒋᐊᖃᕐᓂᖏᑦ ᒪᓕᓪᓗᒋᑦ.  

 

 ᐃᓕᓐᓂᐊᖅᑏᑦ, ᐊᖓᔪᖅᑳᕆᔭᐅᔪᑦ ᐃᓕᓴᐃᔩᓪᓗ ᐃᓚᐅᖃᑕᐅᔪᑦ ᖃᐅᔨᓴᕐᓂᐅᔪᒥᒃ 
ᑐᓴᖅᑕᐅᓂᖅᓴᐅᖅᑰᔨᒋᓂᐊᖅᑐᑦ ᐊᑐᖅᑕᐅᔪᓪᓗ ᑐᑭᓯᐅᒪᓂᖃᕐᓂᖅᓴᐅᓕᕐᓗᓂ 
ᓴᙱᔾᔪᑎᒋᔭᐅᔪᓂᒃ ᓴᙲᑦᑐᒋᔭᐅᔪᓂᓪᓗ ᐃᓕᓐᓂᐊᕐᓂᓕᕆᓂᐅᔪᒥᒃ. 

 
 

ᐅᖃᓕᒫᕈᓐᓇᕐᓂᖅ ᐱᓯᒪᔭᐅᒋᐊᖃᓪᓚᕆᖕᒪᑦ ᓯᕗᓂᒃᓴᒥᑦ ᑲᔪᓯᓂᖃᑦᑎᐊᖅᑐᒥᒃ ᐃᓕᓐᓂᐊᕐᓂᕐᒧᑦ ᐃᓅᓯᕐᒧᓪᓗ, ᐊᒻᒪ ᑖᓐᓇ 
ᕙᐅᓐᑕᔅ ᐊᒻᒪ ᐱᓄᓪ ᐊᑐᖅᑕᐅᖃᑦᑕᖅᓯᒪᔪᖅ ᑲᔪᓯᓂᖃᑦᑎᐊᖅᑐᒃᑯᑦ ᐊᓯᖏᓐᓂᒃ ᑲᓇᑕᒥ ᐊᕕᑦᑐᖅᓯᒪᔪᓂᑦ 
ᐊᔪᕈᓐᓃᖅᑎᑦᑎᓂᕐᒥᑦ ᐃᓕᓐᓂᐊᖅᑏᑦ ᐅᖃᓕᒫᕈᓐᓇᕐᓂᖏᓐᓂᒃ.  
 
ᐊᕐᕌᒍᑭᓐᓂᖏᓐᓂᒃ ᖃᐅᔨᓴᕈᑎ ᐊᒻᒪ TTFM ᖃᐅᔨᓴᕈᑏᑦ ᑐᑭᓯᑎᑦᑎᑦᑎᐊᕋᔭᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ 
ᐊᒃᑐᐃᓂᖃᑦᑎᐊᖅᑐᓂᒃ ᐃᓕᓐᓂᐊᖅᑏᑦ ᑲᔪᓯᓂᕆᔭᖏᓐᓂᒃ, ᐃᓚᖃᕐᓗᓂ ᐃᓕᓐᓂᐊᖅᑏᑦ ᐸᕐᓇᓯᒪᕙᒌᕐᓂᖏᓐᓄᑦ 
ᐃᓕᓐᓂᐊᕐᓂᕐᒧᑦ, ᐃᓱᒪᒃᑯᑦ ᑎᒥᒃᑯᓪᓗ ᖃᓄᐃᙱᑦᑎᐊᕐᓂᕐᒥᒃ, ᐃᓕᓐᓂᐊᕐᕕᖕᒥ ᐊᑦᑕᕐᓇᖅᑐᒦᑦᑕᐃᓕᒪᓂᕐᒥᒃ ᐊᒻᒪ 
ᓲᖑᓴᕐᓂᐅᔪᒥᒃ.  
 


